BWRDD RHEOLI PARTNERIAETH ADFYWIO 

ECONOMAIDD CEREDIGION

COFNODION CYFARFOD A GYNHALIWYD

YN SWYDDFA CYNULLIAD LLYWODRAETH CYMRU , Y LANFA, ABERYSTWYTH

26 IONAWR 2007 (10.00 – 13.15)

Yn bresennol: Roy Evans (Cadeirydd), Sarah Dykes, Teleri Davies, Lewis Griffiths, Geraint Davies, Dewi Williams, Bob Jacques, Louise Amery.

Eilyddion: Allan Lewis, Ruth Davies.

WEFO: Linda Weaver

Corff Arweiniol: Gareth Rowlands, Mike Shaw, David Willis, Alison Kinsey.

Ymgynghorwyr: Sue Byrne, Ann Rybij

Hefyd yn bresennol: Eirlys Lloyd, Eluned Lewis

Aelodaeth Partneriaeth

Ysgrifennodd Antur Teifi er mwyn enwebu Dewi Williams fel aelod llawn a chynnig tri enw fel eilyddion.

Cytunodd y Bwrdd Rheoli Partneriaeth (BRhP) i dderbyn Rhiannon Thomas fel aelod eilyddol yn cynrychioli Antur Teifi.

Datganiad Budd:

Eitem 4.iii. (a) a (b). Datganodd Allan Lewis a Bob Jacques fod ganddynt fudd personol yn yr eitemau hyn ond ni wnaethant adael yr ystafell. Cyfrannodd y ddau i’r drafodaeth ond ni wnaethant gymryd rhannyn y penderfyniadau.

Cyflwyno’r Cynllun Cludiant Gwledig: Chris Wilson TraCC

Gwnaeth Chris Wilson, Cydlynydd TraCC, grynodeb o Strategaeth Cludiant Integredig  Canolbarth Cymru ar gyfer y BRhP.  Roedd y Cynllun Cludiant Gwledig amlinellol i’w gyflwyno erbyn 31 Ionawr. Byddai’r cynllun llawn terfynol yn cael ei gyflwyno erbyn 5 Hydref 2007.

Cododd yr aelodau nifer o faterion a nodi pwysigrwydd hyn i waith y BRhP.

Diolchodd y Cadeirydd i Mr Wilson gan bwysleisio bod gwaith TraCC  o arwyddocâd mawr i’r bartneriaeth.

1.
Ymddiheuriadau: Peter James, Sue Hurds, Ann Watkin, Rod Pritchard, Paul Finch, Claire 
Skingle, Meinir Collyer, Rachel Russell, Alan Dutton.

2.
Cofnodion y cyfarfod a gynhaliwyd 8 Rhagfyr 2006



Cytunodd BRhP fod y rhain yn gywir.

3.
Materion yn codi


Nid oedd rhai

4.
Materion Strategol

i. Datblygiad Cyflwyno Echelau 3 a 4 y Cynllun Datblygu Gwledig yng Ngheredigion

Atgoffodd y Corff Arweiniol y Bartneriaeth fod angen anfon y dogfennau drafft ar gyfer y Cynllun Datblygu Gwledig at Lywodraeth y Cynulliad erbyn dydd Llun 29 Ionawr. Trafodir y dogfennau hyn ymhellach â swyddogion Llywodraeth y Cynulliad  er mwyn eu cyflwyno’n derfynol ddiwedd Mawrth 2007.

Gosodwyd gerbron sylwadau drafft cyfredol o Strategaeth Leol yr aelodau. Mae’r gwaith hwn, sy’n dal  i fynd rhagddo, yn cynnwys sylwadau a wnaed yn y gweithdai yng Ngwesty Penrallt, Aberporth yn ystod mis Hydref. Ystyriwyd  hefyd yr ymgynghori a fu â’r rhanddeiliaid yn ogystal ag ymateb Coleg Prifysgol Cymru Llanbedr Pont Steffan a CADW.

Roedd angen gwaith ymhellach ar nifer sylweddol o’r adrannau gan gynnwys eglurhad a gwybodaeth oddi wrth Lywodraeth y Cynulliad. Ond, ar y sail hon, bodlonodd y Cynulliad i dderbyn y dogfennau drafft hyn. Cyflwynir tair eitem: (1) argymhellion ar gyfer y bartneriaeth, (2) argymhellion ar gyfer y Strategaeth Leol,  (3) Grŵp Gweithredu Lleol.

Cyflwynwyd yr argymhellion drafft i weithredu Echelau 3 a 4 o’r Cynllun Datblygu Gwledig i Bartneriaeth Ceredigion 2020. Cytunodd hwnnw, a gofyn am weld y strategaeth derfynol pan oedd honno wedi ei chytuno.

Dylai aelodau sydd am wneud sylwadau pellach eu hanfon at y Corff Arweiniol er mwyn eu trafod yng nghyfarfod nesaf y BRhP.

Adroddodd y Corff Arweiniol fod cais y BRhP sy’n deillio o’r penderfyniadau a wnaed yng nghyfarfod mis Rhagfyr, sef y dylai’r Cyngor ymgymryd â rôl y Cydlynydd Cyllidol a’r Corff Arweiniol ar gyfer gwaith Echelau 3 a 4. Ystyriwyd a chytunwyd ar hyn gan Gabinet y Cyngor Sir ar 12 Rhagfyr 2006. 

ii.


(a) Aelodaeth Partneriaeth Economaidd

Mae hwn yn parhau ac yn datblygu ac yn aros am arweiniad oddi wrth Lywodraeth y Cynulliad. Cytunwyd yng nghyfarfod  Gorffennaf o’r BRhP i adolygu’r cylch gorchwyl ac y dylid rhannu’r aelodaeth yn bedair rhan. Ni ddylid eu rhannu, o angenrheidrwydd, yn sectorau cytbwys ac mae’r gwaith yn parhau i sefydlu’r cysylltiadau hyn. Mae’r Bwrdd Iechyd Lleol  a’r Comisiwn Coedwigaeth yn awr wedi ymuno’n ffurfiol â’r Bartneriaeth. Nododd y Corff Arweiniol, efallai, y bydd angen aelod i gynrychioli Partneriaeth y Plant a’r Bobl Ifanc.


(b) Grŵp Gweithredu Lleol


Adroddodd swyddog arweiniol y Cyngor
ar gyfer ‘Cymunedau Cryfach’ fod y gwaith i ddatblygu’r Grŵp Gweithredu Lleol wedi dechrau. Bu nifer o gyfarfodydd gyda darparwyr allweddol eisoes. Derbyniodd y BRhP gynllun gweithredu byr yn amlinellu’r agwedd at y cynllun mabwysiedig dros yr wythnosau nesaf, er mwyn cwrdd â’r dyddiad cau ddiwedd Mawrth.


iii. Gweithredu dros Gymru Gwledig


(a) Cynllun Gweithredu

Trafodwyd fersiwn derfynol  i’w chymeradwyo a’i chyflwyno i Lywodraeth Cynulliad Cymru gan yr aelodau. Roedd dwy brif ffynhonnell o arian cyfatebol: Antur Teifi a chyfraniadau gan Gyngor Sir Ceredigion. Nododd y BRhP fod Antur Teifi wedi cytuno i warantu unrhyw ddiffygion yn yr arian cyfatebol.

Cytunodd y BRhP ar y Cynllun Gweithredu yn dilyn trafodaethau.


(b) Adroddiad Chwarterol

Derbyniodd yr aelodau’r adroddiad chwarterol. Yn dilyn trafodaethau a derbyn gwybodaeth am ymweliadau â mentrau cymdeithasol yn Sir Gaerfyrddin, cytunodd y BRhP ar yr adroddiad chwarterol ac awdurdodi’r Cadeirydd i arwyddo’r adroddiad i’w gyflwyno i Lywodraeth Cynulliad Cymru.


iv. Prosiectau Posibl y Cynllun Datblygu Gwledig


(a) Trosolwg

Rhoddodd y Corff Arweiniol drosolwg ar yr ymarfer cwmpasu ar gyfer prosiectau Echel 3. Nodwyd y diffyg arweiniad, yn enwedig ar yr arian cyfatebol. Pwysleisiodd y Corff Arweiniol fod angen rhagor o syniadau, trafodaethau a phrosiectau o ansawdd da. Roedd bylchau sylweddol - gallai Grwpiau Menter awgrymu mwy o syniadau ac ni dderbyniwyd dim o Addysg Uwch hyd yn hyn. Cytunwyd y byddai’r Corff Arweiniol yn cysylltu â’r Grwpiau Menter i ysgogi rhagor o syniadau a dylai’r holl aelodau wyntyllu manylion am y cyfleodd posibl. Dylid cyfeirio’r cysylltiadau a’r syniadau at y Corff Arweiniol. Mae arian y Cynllun Datblygu Gwledig yn gyfyng ond dylid nodi y dylai’r prosiectau a gyflwynir arddangos allbwn economeg real a ‘chynaladwyedd’.


v. Diweddariad Cydgyfeirio


(a) Datganiad gan Rhodri Morgan 12 Rhagfyr 2006

Nododd y BRhP y Datganiad a bod rhagor  o wybodaeth ar wefan WEFO.


(b) Trefniadau Cynllun Gofodol Cymru, Cylch Gorchwyl 


Fframwaith Gofodol ar gyfer Canolbarth Cymru


Nododd y BRhP y Cylch Gorchwyl


(c) Fframweithiau Strategol:


(i) Fframwaith Gofodol ar gyfer Canolbarth Cymru

Drafft cynnar iawn yw hwn ac fe’i adolygir yn helaeth yn ystod y dyddiau nesaf. Gellir gwneud sylwadau yn uniongyrchol drwy ymweld â gwefan WEFO. Bydd rhaid i  brosiectau gysylltu â fframwaith Cynllun Gofodol Cymru. Y dyddiad cau cyfredol yw diwedd Mai 2007.

Nododd y BRhP y ddogfen.


(ii) Datblygu Economaidd Cymunedol

Dyma Fframwaith Strategol arall y mae Adran Cyfiawnder Cymdeithasol, Llywodraeth y Cynulliad yn ei ddatblygu. Nododd y BRhP fod nifer o gymdeithasau ar lefel sylfaenol wedi eu gwahodd i’r lansio. Cynrychiolwyd y Corff Arweiniol a CAVO  yn y digwyddiad.


(ch) Lansio’r ymgynghoriad ar Raglen Drawsffiniol Iwerddon Cymru

Nododd aelodau eu bod wedi derbyn y ddogfen hon. Rhaid cyflwyno sylwadau erbyn yr wythnos gyntaf ym mis Chwefror. Nododd y BRhP fod digwyddiadau yn Aberystwyth a Phenfro lle byddai’r Bartneriaeth yn cael ei chynrychioli. Nodwyd hefyd fod materion yn codi ynglŷn â rheolau cymhwyster y rhaglen.

Cytunodd y BRhP y dylai’r aelodau anfon sylwadau at y Corff Arweiniol mewn da bryd er mwyn iddo ymateb iddynt.


(d) Cydweithrediad Rhanbarthol – rhaglen ddrafft weithredol 2007-2013


Nododd y BRhP y drafft.

5
Thema Strategaeth Gymunedol 2020 sy’n Llwyddo’n Economaidd


(i) Cyfarfod Ceredigion 2020,  22 Ionawr 2007

Nodwyd eisoes y penderfyniad a wnaed yn y cyfarfod hwn ynglŷn â chyflwyniad y Cynllun Datblygu Gwledig.


(ii) Adroddiad Digwyddiadau Cymunedol


Derbyniodd a nododd y BRhP yr adroddiad.


(iii) Gohebiaeth  a dderbyniwyd


Ni dderbyniwyd gohebiaeth

6.
Amcan 1 yng Ngheredigion


(i) Gohebiaeth Amcan 1 a dderbyniwyd


Nododd y BRhP yr adroddiad a’r llythyr oddi wrth Cydcoed.


(ii) Adroddiad Ôl-ofal cymorth Technegol

Nododd y BRhP yr adroddiad a bod WEFO wedi cytuno caniatáu'r tîm ôl-ofal i weithio ar weithgareddau i godi ymwybyddiaeth ar gyfer Cydgyfeirio

7.
Cyfarfodydd a fynychwyd

Cafodd y Corff Arweiniol ymweliad oddi wrth Einir Young, prosiect ‘Synnwyr Busnes’ ynglŷn â gwneud busnesau yn fwy cynaliadwy. Nododd Ymlaen Ceredigion  eu bod yn gwybod am hyn, er nad oeddent wedi derbyn manylion. Byddai prosiect cydweithredol wedi bod yn fwy dymunol. Roedd gan y Corff Arweiniol ei bryderon ynglŷn â’r targedi ac fe ymddengys mai ychydig o gysylltu oedd a chymdeithasau lleol.

8.
UFA

Adroddodd y Corff Arweiniol bod oedi ymgynghori  ar y Rhaglen Bysgodfeydd  tan ar ôl etholiadau’r Cynulliad.

